
Garði 25. janúar 2008

Efni: Umsögn um frumvörp til laga um leik- og grunnskóla.

Skólanefiid Sveitarfélagsins Garðs fjallaði um frumvörp til laga um leik- og grunnskóla á 
fundi sínum þann 24. janúar 2008. Nefiidarmenn voru sammála um að í heildina séu 
frumvörpin til bóta fyrir skólastarf. Sérstaklega ánægjulegt er að með frumvörpunum er 
boðaður aukinn sveigjanleiki í skólastarfi á báðum skólastigum og samfella á milli þeirra. 
Nemendum gerð sú leið greiðfær að færast á milli skólastiga og námshraði við hæfi hvers 
og eins þannig auðveldaður. Einnig er það fagnaðarefiii að heimild er gefin til samreksturs 
skóla og skólastiga og að kennarar hafi leyfi til að kenna á fleiri en einu skólastigi að 
ákveðnum skilyrðum uppfylltum.

Skólanefiidin telur að þó erfitt sé að meta raunkostnað vegna breytinganna fyrr en reynsla er 
fengin við framkvæmd þeirra, sé mikilvægt að athuga sérstaklega kostnað vegna frumvarps 
um grunnskóla þar sem fjallað er um skólaráð og sérfræðiþjónustu. Þetta á einnig við um 
greinar sem ijalla um mat á skólastarfi bæði í frumvarpi um leik- og grunnskóla.

